
ONOR. IMHALLEF
MICALLEF JOSEPH R.

Seduta ta' 28 ta' Ottubru, 2002

Citazzjoni Numru. 448/2002/1

CARMELO ABELA MARKETING LIMITED
VS
CORINTHIA PALACE HOTEL COMPANY LIMITED
[I-Qorti:

Rat I-Att ta¢-Citazzjoni mressaq fit-18 t'April, 2002, li bih il-
kumpannija attrici ippremettiet:

i fApril 2001 il-kumpannija attrici Carmelo Abela
Marketing Limited Jiet inkarigata mill-kumpannija
konvenuta Corinthia Palace Hotel Company Limited
sabiex issib ditta lesta tforni certi prodotti rikjesti mill-istess
kumpannija konvenuta u sabiex din tikkwota prezz ghal
dawn il-prodotti li kienu jikkonsistu fprodotti tal-ikel
ippakkjati fbottiiet u liema merkanzija kellha tigi
kkonsenjata s-suq Libjan;

[lli I-kumpannija attri¢i inkarigat kumpannija estera, A.C.P.
International S.R.L., sabiex din tforni |- informazzjoni
rikjesta mill-kumpannija konvenuta (Dok. CAM 1);

llli I-kumpannija konvenuta kkonfermat |-ordni taghha fit-
30 ta’ Mejju 2001 ghall konsenja ta’ sitt elef (6000) bott
“‘Mixed Vegetables” u sitt elef (6000) bott “Diced Carrots”
(Dok. CAM 2) bil-karatteristi¢i hemm elenkati fosthom il-
kundizzjonijiet sanitarji li huma applikabbli ghas-suq
Libjan;

llli sussegwentement fl-4 ta’ Gunju 2001, il-kumpannija
barranija, u ¢ioe A.C.P. International S.R.L., baghtet tghid
illi I-prezzijiet kienu gholew minn dak in-nhar li kienet
baghtet I-istima originali taghha u ghalhekk kien hemm
bzonn illi I-kumpannija konvenuta terga’ tikkonferma |-
ordni taghha bil-prezzijiet il-godda (Dok. CAM 3 u Dok.
CAM 4);

Ili I-kumpannija konvenuta kkonfermat I-ordni taghha bil-
prezzijiet il-godda fil-5 ta’ Gunju 2001 taht I-istess
kundizzjonijiet indikati fl-istess konferma (Dok. CAM 5);

llli dak in-nhar stess il-kumpannija attrici ordnat il-
merkanzija minghand il-kumpannija barranija u talbitha
tibghatilha kampjuni tal-prodott “diced carrots” sabiex il-
kumpannija konvenuta tkun tista’ tikkonferma I-kwalita’
(Dok. CAM 6);

llli I-kumpannija konvenuta kienet diga ordnat u acécettat
konsenja precedenti tal-prodott “Mixed Vegetables” u
ghalhekk ma kienx hemm bzonn kampjuni ghal din il-
konsenja in kwistjoni;

llli |-kwalita’ tad-“Diced Carrots’ gie kkonfermat mill-
kumpannija konvenuta fuq il-kampjun li ntbghat u I-
kumpannija attrici nfurmat lil A.C.P. International S.R.L.
immedjatament (Dok. CAM 7);

i fil-fatt il-merkanzija waslet kif miftehem u
sussegwentement il-kumpannija attri¢i baghtet “Invoice”

lill-kumpannija attri¢i datat 18 ta’ Lulju 2001 ghall-hlas tal-
merkanzija ordnata u kkonsenjata (Dok. CAM 10);

llli I-kumpannija attri¢i regghet fakkret il-kumpannija attrici
illi I-hlas kien ghadu ma Jiex affetwat sal-5 ta’ Settembru
2001 (Dok. CAM 11);

[lli fl-ahhar t'Ottubru tal-istess sena, u cioe’ izjed minn tlett
xhur wara I|-konsenja tal-merkanzija, il-kumpannija attrici
giet infurmata mill-konvenuta illi I-Awtoritajiet Libjani ma
riedux jirrilaxxaw il-konsenja u ghalhekk il-kumpannija
konvenuta ma setghetx thallas |-ammont dovut (Dok.
CAM 12);

llli I-kumpannija attrici minghajr pregudizzju talbet
kampjuni tal-prodotti li gew kkonsenjati I-Libja sabiex
tibghathom ghall-analizi stante illi r-raguni moghtija mill-
Awtorita’ Libjana li kien hemm “change in the varnish
layer” (Dok. CAM 13) ma kienx car;

[l minkejja t-talbiet tal-kumpannija attrici (Dok. CAM 14)
sabiex jintbghatu |-kampjuni u tkun tista’ ssir verifika,
dawn il-kampjuni gatt ma waslu;

llli I-kumpannija attri¢i giet infurmata ukoll illi I-Awtorita’
Libjana irrifjutat li tipprovdi kampjuni mill-“containers” in
kwistjoni u li ordnat li dawn il-“containers” kellhom jinhargu
mill-Libja u li fin-nuqqgas kienu ser jigu distrutti (Dok. CAM
15);

llli I-kumpannija attrici onorat il-kundizzjonijiet kollha tal-
ftehim izda I-kumpannija konvenuta xorta wahda nagset
mill-obbligu taghha li taffettwa I-hlas;

Ghalhekk is-socjeta' attrici talbet lil din I-Onorabbli Qorti
ghaliex m'ghandhiex:

1. Tikkundanna lis-soc¢jeta' konvenuta thallas is-
somma ta' wiehed u ghoxrin elf erba' mija ghoxrin euro,
(EUR 21,720) ekwivalenti ghas-somma ta' tmint elef sitt
mija disgha u tmenin liri maltin u disgha u tletin centezmu
(Lm8,689.39) skond ir-rata tal-kambju mahruga llum mill-

Bank Centrali ta' Malta, lill-kumpannija attriéi bhala prezz
ta' merkanzija minnha ordnata u kkonsenjata lilha ghas-
suq Libjan fuq ordni taghha stess;

Bl-ispejjez inkluzi dawk ta' I-ittra uffic¢jali tal-1 ta' Marzu
2002, u bl-imghax legali mid-data tal-konsenja sal-
pagament effettiv;

Rat id-Dikjarazzjoni mahlufa u n-Nota tax-Xiehda tal-
kumpannija attrici, flimkien mal-hmistax-il (15) dokument
mehmuzin maghha;

Rat in-Nota mressqa fl-20 ta’ Mejju, 2002, li biha I-
kumpannija mharrka eccepiet:

1. Preliminarjament illi ¢-Citazzjoni kif dedotta mis-
soc¢jeta’ attri¢i hija monka stante illi t-talba attrici mhiex
preceduta minn talba ghal dikjarazzjoni li s-socjeta’
konvenuta hija debitri¢i ta' dik attri¢i fis-somma ta' tmint
elef sitt mija disgha u tmenin liri maltin u disgha u tletin
centezmu (Lm8,689.39) u ghalhekk is-soc¢jeta’ konvenuta
ghandha tigi liberata mill-osservanza tal-gudizzju;

2. Subordinatament u minghajr pregudizzju ghas-
sueccepit, it-talba attrici hija infondata fil-fatt u fid-dritt
stante illi minkejja ¢-cCertifikat tas-sahha li jiccertifikaw illi |-
konsenja ta' "mixed vegetables" u "diced carrots" hija
konformi mar-rekwiziti stabbiliti mil-ligi, idoneja ghall-
konsum uman u tista' tinbiegh liberament, [-istess
konsenja giet rifjutata mill-awtoritajiet Libjani bhala mhux
tajba ghall-konsum tal-bniedem minhabba kambjament fil-
"varnish layer", kif jidher mid-dokument esebit mis-socjeta’
attri¢i u mmarkat "Dok. CAM 13";

3. Salv e¢¢ezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
kumpannija mharrka;

Rat |-atti kollha tal-kawza;

Semghet it-trattazzjoni tal-avukati tal-partijiet dwar [-ewwel
eccezzjoni tal-kumpannija mharrka;

Rat id-Degriet taghha tal-4 ta’ Gunju, 2002, li bih halliet il-
kawza ghal-lum ghas-sentenza dwar I-ewwel eccezzjoni
preliminari;

Ikkunsidrat:

llli din hija azzjoni ghall-hlas ta’ merkanzija konsinnata u
mibjugha lill-kumpannija mharrka. ll-kumpannija attriCi
kienet ghamlet arrangamenti biex kumpannija barranija li
tbigh ikel ipprocessat fil-bottijiet tibghat ghadd ta’ konseniji
minnhom lejn il-Libja fejn il-kumpannija mharrka twettaq xi
attivitajiet kummercjali taghha;

lIli ghal din I-azzjoni, il-kumpannija mharrka lagghet billi

geghda tghid li l-azzjoni attrici ma tiswiex ghaliex ma
saritx talba fis-sens li jigi dikjarat li I-kumpannija mharrka
ghandha taghti lill-kumpannija attrici. Hemm ukoll

eccezzjoni fil-mertu;

llli din is-sentenza qeghda tqis biss I-e¢Cezzjoni
preliminari dwar jekk l-azzjoni attrici tiswiex;

lIli biex wiehed jista’ japprezza sewwa xi tfisser |-
eccezzjoni taht ezami, ikun xieraq li jinghad mill-ewwel li |-
kazijiet li fihom I-ec¢ezzjoni tan-nullita’ ta’ atti gudizzjar;ji
tista’ tinghata huma dawk imsemmija fis-sub-artikolu (1)
tal-artikolu 789 tal-Kapitolu 12 tal-Ligijiet ta’ Malta;

llli I-erba’ (4) ¢irkostanzi msemmija fdak I-artikolu huma
tassattivi, fis-sens li biex dik I-e¢¢ezzjoni ta’ nullita’ ta’ att
gudizzjarju tirnexxi, trid bilfors taqa’ taht il-parametri ta’ xi
wahda minnhom;

llli, minbarra dan, bis-sahha tal-bidliet li saru fil-ligi bl-Att
XXV tal-1995, I-e¢cezzjoni ma tirnexxix langas (fejn mhix
imsejsa fuq il-hrug tal-att gudizzjarju minn qorti li mhix
kompetenti) jekk in-nuqgas jew ksur ikunu jistghu
jissewwew taht kull disposizzjoni ohra tal-ligi. Tifsira tajba

ta’ din id-disposizzjoni, flimkien ma’ I-isfond [i fih il-
legislatur wera li ried igeghdha, hija moghtija f'sentenza
tal-Qorti tal-Appell fil-kawza fl-ismijiet Salvino Busuttil et
vs Agostino Baldacchino®;

llli, fdan il-kaz, il-ligi geghda taghmel riferenza ghall-bidliet
illi jistghu jsiru fatt gudizzjarju bis-sahha tal-artikolu 175
tal-Kapitolu 12, ukoll kif mibdul fl-1995;

i I-ligi tipprovdi ukoll li att gudizzjarju, maghmul bis-
sahha ta’ att null jew li gej minn att null, huwa null ukoll?;

lIli ghalkemm il-kumpannija mharrka ma ssemmix taht
liema sub-in¢iz tal-artikolu 789 qeghda tressaq |I-
ecctezzjoni taghha taht ezami, hi ssemmi n-nullita’ tal-Att
ta¢-Citazzjoni, u dan billi din in-nullita’ tohrog min-nuggas
ta’ talba li hija mehtiega fl-azzjoni tal-attri¢i kif impostata.
Minn dak li semghet il-Qorti waqt it-trattazzjoni u minn dak
li nghad izjed ‘il fuq, din I-e¢¢ezzjoni jidher li hija ghalhekk
imsejsa fuq il-paragrafu (¢) tas-sub-in¢iz (1) tal-artikolu
789 tal-Kap 12 kif jirreferi ghall-artikolu 156(1) tal-istess
Kodi¢i b’'mod partikolari dwar X’jikkostitwixxi “tifsir ¢ar u
sewwa tal-oggett u r-raguni tat-talba”;

llli, kif inghad f'ghadd ta’ decizjonijiet tal-Qrati taghna, id-
distinzjoni bejn nullita’ mtellgha tant il-paragrafu (¢) u dik
taht il-paragrafu (d) tas-sub-artikolu (1) tal-artikolu 789,
tikkonsisti fil-fatt li, f'tat-tieni, I-att qudizzjarju jkun milqut
minn nuqggas ta’ partikolarita’ essenzjali mehtiega mil-ligi,
u mhux “sempliéi” ksur tal-forma preskritta®;

i I-ligi, tippreskrivi, fost I-ohrajn, li ¢-Citazzjoni ghandu
jkun fiha tifsir ¢ar u sewwa tal-oggett u r-raguni tat-talba.
Dan ifisser ukoll li |-premessi ghat-talbiet ghandhom
iwasslu lil min gieghed jagra I-att biex jara rabta bejn dawk
il-premessi u t-talbiet. Marbut ma’ dan ir-rekwizit, hemm
il-prin¢ipju li I-parti mharrka trid tinghata I-fakolta’ li tkun

1 28.1.1998 (Kollez. Vol: LXXXILii.30);

2 Art 98 tal-Kap 12

® Ara, per e\empju, P.A. C.S.:4.11.1988 fil-kaw\a fl-ismijiet Carmelo Galea
vs Pawlu Cuschieri;

tista’ tiddefendi kif jixraq lilha nnifisha mill-pretensjoni ta’
min iharrikha®;

[lli huwa sewwasew dwar din id-disposizzjoni li wiehed isib
ghadd ta’ decizjonijiet tal-Qrati taghna li jfissru [-limiti
taghha fid-dawl tal-e¢cezzjoni tan-nullita’ tal-Att tac-
Citazzjoni minhabba n-nuqqas ta’ harsien tal-ligi. Hafna
minn dawn id-decizjonijiet inghataw minhabba li jkun gie
allegat li t-talba kienet inCerta, x’aktarx sintesi ta’ jeddijiet li
kull wiehed minnhom jaghti lok ghal azzjoni distinta u
separata. Ghal xi zmien, il-forma tal-att udizzjarju kienet
issaltan, imma, biz-zmien u b’interventi tal-legislatur,
issawret it-tejorija maghrufa bhala tal-ekwipollenti li nisslet
il-prin¢ipju i m’hijiex mehtiega ebda ghamla espressa
ghall-proposizzjoni tal-azzjoni >;

lIli, ghalhekk, citazzjoni m’ghandhiex tigi mwaqqgha ghajr
ghal ragunijiet gravi®. Madankollu, jekk in-nuggas ta’
kjarezza jkun ta’ ghamla u kwalita’ tali li jcahhad b’mod
serju lill-imharrek mid-difiza tieghu, i¢-citazzjoni ghandha
tigi mwaqqgha’;

Illi dwar |-element ta’ kjarezza fl-Att taé-Citazzjoni, I-ligi ma
tinsistix fuq formola preciza jew kliem partikolari, u
sakemm it-talba tkun tista’ tinftiehem, ma jimpurtax jekk il-
kawzali tkunx imfissra b’mod xott jew sahansitra mifhuma
jew implikata mit-talba nnifisha®;

lli nghad ukoll li fejn ma jkunx hemm kontradizzjoni ghall-
ahhar bejn il-premessi u t-talbiet jew bejn it-talbiet
innifishom, il-Qrati ghandhom igisu b’Cirkospezzjoni
ecCezzjoni ta' nullita’ ta’ att gudizzjarju. Biex att ta’
Citazzjoni jghaddi mill-prova tal-validita’ huwa bizzejjed li t-
talba tkun imfassla b’'mod tali li I-persuna mharrka tifthem |-

* Ara, per e\empju, P.A. 5.6.1959 fil-kaw\a fl-ismijiet Sciortino et vs
Micallef (Kollez. Vol: XLII1.ii.748)

® P.A.: 9.3.1965 fil-kaw\a fl-ismijiet M. Muscat noe vs Dr. J. Cassar et
noe. (Kollez. Vol: XLIX.ii.809) u s-sentenzi hemm imsemmija;

® App. ~iv.: 20.2.1935 fil-kaw\a fl-ismijiet R. Merola pro et vvs S. Caruso
(Kollez. Vol: XXIX..i.106);

" App. ~iv.: 22.5.1967 fil-kaw\a fl-ismijiet E. Scicluna vs M. Xuereb et
(Kollez. Vol: L1.i.299); u Kumm. 19.6.1989 fil-kaw\a fl-ismijiet Frendo noe
vs Attard noe (Kollez. Vol: LXXIILiv.971) u s-sentenzi hemm imsemmija

8 P.A. 15.12.1955 fil-kaw\a fl-ismijiet Moore noe vs Falzon et. (Kollez.
Vol: XXXIX.ii.807)

intenzjoni ta’ min harrikha® u li tali tifsila ma tkunx ta’ hsara
ghall-imharrek li jiddefendi lilu nnifsu mit-talba tal-attur'®;

lli fis-sentenza li ghaliha ghadha kemm saret riferenza ftit
izied ‘il fug™, il-Qorti qalet li “hu necessarju illi jkun
jJirrizulta  rapport ta’ konnessjoni  ragonevolment
identifikabbli bejn il-premessi migjubin bhala |-kawza tat-
talba u t-talba stess kif diretta kontra I-konvenut”;

lIli huwa wkoll mizmum bhala prinéipju generali li n-natura
u l-indoli tal-azzjoni ghandhom jigu misluta mit-termini tal-
att li bih ikunu nbdew il-pro¢eduri . Normalment, b’dan
wiehed jithem li dak li kellu fmohhu min ikun fetah il-
kawza jkun irid jirrizulta mill-att tac-Citazzjoni innifsu u
mhux minn provi li jitressqu izjed ‘il quddiem fil-kawza™®, u
ghalkemm id-dikjarazzjoni mahlufa hija mehtiega ad
validitatem biex i¢-Citazzjoni tkun tiswa, dak li jinghad fl-
istess dikjarazzjoni ma jiswa qatt biex jirrimedja dak li jista’
jkun nuggas fl-Att tac-Citazzjoni'®, ghalkemm jista’ jitfa’
dawl fuq il-kawzali u jiccaraha™. B’dan il-mod, jekk id-
difett fit-tfassila tal-att li bih tkun inbdiet il-kawza ma jgibx
pregudizzju serju lill-parti mharrka, allura I-pro¢edura tkun
tista’ tigi salvata basta dan ma jaffettwax is-sustanza tal-
azzjoni jew tal-e¢éezzjonijiet'®;

llli, jekk wiehed iqis il-kawza prezenti u jkejjilha mal-
osservazzjonijiet li ghadhom kemm saru isib |i dak i
geghda tippremetti I-kumpannija attrici ma jhalli I-ebda
dubju X’inhija tippretendi li sar u xi trid li tilkseb bl-azzjoni
taghha. Fuqg dan l-istess kumpannija mharrka, fin-Nota
tal-E¢cezzjonijiet taghha, turi wkoll li fehmet x'gieghed

°P.A. 1 14.2.1967 fil-kaw\a fl-ismijiet J.G. Coleiro vs Dr. J. Ellul (Kollez.
Vol: L1ii.779);

0 App. Kumm. 20.1.1986 fil-kaw\a fl-ismijiet Carmelo Bonniii vs
Eucharistico |Jammit noe et

™ Ara nota 8;

2 App. ~iv.: 7.3.1958 fil-kaw\a fl-ismijiet J. Tabone vs J. DeFlavia (Kollez.

Vol: XLIL.i.87)

3 App. ~iv. 30.3.1998 fil-kaw\a fl-ismijiet Raymond Be\lina vs Anthony
Galea

 Ara P.A. 6.3.1958 fil-kaw\a fl-ismijiet |ahra vs |ahra et (Kollez. Vol:
XLI1.ii.948)

% App. ~iv. 23.4.1945 fil-kaw\a fl-ismijiet Savona noe vs Asphar (Kollez.
Vol: XXXII.i.228); u P.A. 6.6.1957 fil-kaw\a fl-ismijiet Demarco vs Fiteni
(Kollez. Vol: XL1.ii.1035)

1 p.A. : 24.6.1961 fil-kaw\a fl-ismijiet Falzon vs Spiteri et (Kollez. Vol:
XLVILii)

jinghad u x'ghamla ta’ kontestazzjoni geghda tressaq ghal
dawk il-pretensjonijiet;

llli, fil-fehma tal-Qorti, wiehed irid izomm quddiem
ghajnejh li n-nullita’ tal-atti Judizzjarji hija sanzjoni
ecctezzjonali u, fil-kaz ta’ att ta’ c¢itazzjoni, tali nullita’ tkun
imputabbli ghal difett ta’ forma aktar milli ta’ sustanza®’,
liema difett ma jkunx jista’ jigi tollerat minghajr hsara ghal
Xi prin¢ipju ta’ gustizzja procedurali*®. Issa, fil-kaz tal-lum,
id-difett lamentat mill-kumpannija mharrka huwa n-nuqqgas
ta’ talba li hija tqis li kienet mehtiega biex l-attri¢i tista’
tikseb ir-rimedju minnha mitlub. Dwar dan, il-Qorti ssib i
s-sottomissjonijiet maghmula waqt it-trattazzjoni fisem il-
kumpannija attrici ghandhom mis-sewwa, ghaliex id-
dikjarazzjonijiet maghmulin minnha fil-premessi u i
minnhom jinstiltu t-talbiet taghha ma kinux jehtiegu li tali
dikjarazzjonijiet jissawru fl-ghamla ta’ talba formali;

lIli nghad mill-grati taghna li d-dikjarazzjonijiet li minn
zmien ghal zmien ikunu mehtiega biex l-attur jasal ghal xi
wahda mit-talbiet tieghu, m’hemmx bzonn Ii jsiru fi¢-
gitazzjoni fil-forma ta’ talba'®. Min-naha taghha, il-
kumpannija mharrka tghid li lanqas fil-premessi tal-azzjoni
attrici ma jissemma li I-kumpannija mharrka hija debitrici
taghha. Din is-sottomissjoni ma jidhirx li hija minnha,
ghaliex jekk wiehed ihares lejn id-disa’ u I|-ghaxar
premessi ghandu jara li I-kumpannija attri¢i kienet geghda
testerna I-pretensjoni taghha Ili |-kumpannija mharrka
ghandha taghtiha, pretensjoni din li tabilfors timplika li
kienet geghda tqisha bhala d-debitri¢i taghha;

i I-Qorti tithem |i jekk it-talba attrici ghandha tigi
mgharbla kif imiss, din trid issir strettament fid-dawl ta’
dak li jinghad fil-premsssi. Kieku ma jkunx hekk, taga’ kull
bazi li fugha t-talba tista’ tintlaga’. Bilkemm ghandu
ghalfejn jinghad ukoll li fatt ta’ Citazzjoni, mhux kull

7 App. Kumm. 30.6.1994 fil-kaw\a fl-ismijiet Micallef vs Krogh Jacobsen
(Kollez. Vol: LXXVIIL.ii.172)

% Ara App. ~iv. 21.5.1995 fil-kaw\a fl-ismijiet Ellul vs Gera de Petri et
(Kollez. Vol: LXXIX.ii.434) u s-sentenzi hemm imsemmija

¥ Ara App. 6.3.1996 fil-kaw\a fl-ismijiet Ivor [ammit et vs Michael [ammit
Tabona noe (Kollez. Vol: LXXX.i.454) u s-sentenzi hemm imsemmija

premessa li hija ppruvata, jew mhux kontestata, jehtieg li
jkun hemm provvediment specifiku dwarha fis-sentenza. ;

[lli, fl-anharnett, ma jirrizultax li bin-nugqgas allegat mill-
imharrka fl-att ta¢-citazzjoni, hija garrbet b’dak in-nuqqgas
xi pregudizzju li ma jistax jissewwa jekk mhux bit-thassir
tal-att;

Ghal dawn ir-ragunijiet, il-Qorti geghda tiddeciedi billi:

Tichad l-ewwel ec¢¢ezzjoni tal-kunpannija mharrka, bhala
mhix misthoqqa fil-fatt u fil-ligi, u tiddikjara li I-att tac-
Citazzjoni jiswa.

Tordna ghalhekk li s-smigh tal-kawza jitkompla; u
Tikkundanna lill-kkumpannija mharrka thallas |-ispejjez ta’

din l-e¢cezzjoni.

Moqgrija

ONOR. JOSEPH R. MICALLEF LL.D.,
28 t’Ottubru, 2002

Charles Falzon,
Deputat Registratur,
28 t’Ottubru, 2002

